
Pou Piblikasyon Imedya: 03/04/2025 GOUVENE KATHY HOCHUL

BON APETI! GOUVENE HOCHUL ANONSE AKSYON POU ANKOURAJE
RESTORAN ANPLENNE NAN VIL NOUYOK

Nouvo politik la sipote pwogram manje deyo nan NYC, elaji opotinite pou
etablisman ki gen lisans

Jodi a, Gouvene Kathy Hochul te anonse, avek efé imedyat, Otorite Alkol Eta Nouyok
(New York State Liquor Authority) pral aksepte Apwobasyon Kondisyonel ki soti nan
Depatman Transpo (Department of Transportation) Vil Nouyok kom prev otorizasyon
minisipal pou itilizasyon espas piblik nan pwogram Restoran Anplenné nan Nouyok.
Chanjman sa a senplifye pwosesis apwobasyon pou restoran ak ba k ap cheche elaji
espas ki gen lisans yo pou enkli espas piblik deyo.

"Restoran anplenné vin tounen yon pati esansyel nan endistri otel dinamik Vil Nouyok,
epi administrasyon mwen an angaje nan asire biznis yo gen sipo yo bezwen pou yo
pwospere," Gouvené Hochul te deklare. "Lé nou rekonét Apwobasyon Kondisyoneél
NYC DOT, n ap rann li pi fasil pou restoran ak ba yo ofri opsyon anplenne pandan n ap
asire konfomite ak lalwa ak konsiderasyon opinyon lokal yo."

Dapre nouvo politik la, moun ki gen lisans k ap chéche ajoute espas piblik minisipal pou
vann oswa sevi alkol dwe respekte tout lalwa ki aplikab, ki gen ladan Avi SLA 2024-1.
Moun ki gen lisans dwe soumét yon aplikasyon chanjman konplé bay SLA nan espas
60 jou apre yo resevwa yon pemi minisipal oswa otorizasyon ekri, ki gen ladan yon
Apwobasyon Kondisyonél NYC DOT. Aplikasyon sa yo, ki mande prév konpansasyon
travaye yo ak asirans responsablite jeneral pou espas minisipal la, ka soumét nan
municipalspace@sla.ny.gov epi yo pral trete san w pa peye frée.

Pou moun ki gen lisans ki deja resevwa otorizasyon minisipal depi 2 avril 2025, peryod
konformite 60 jou a komanse jodi a. Si yon peémi minisipal oswa otorizasyon ekri — ki
gen ladan yon Apwobasyon Kondisyonel NYC DOT — revoke, anile, sispann oswa
refize, moun ki gen lisans lan dwe sispann imedyatman sevis alkol nan espas ki afekte
a epi swiv pwosedi retré yo ki dekri nan Avi SLA 2024-1. Politik sa a aplike pou tou de
zOn manje sou wout ak sou twotwa nan pwogram Restoran Anplenné nan Nouyok la.

Prezidan Otorite Alkol Eta Nouyok la, Lily Fan, te deklare, "SLA angaje nan bay
desizyon sou lisans avek efikasite pou sipote ti biznis yo pandan | ap pwoteje sekirite


voyeimèlnan:municipalspace@sla.ny.gov

piblik. Nou apresye travay di ak kolaborasyon patne nou yo nan NYC DOT ak gid
Chanm Egzekitif la. Objektif pataje nou se pou fé pwogram Restoran Anplenne NYC a
yon sikse, epi mwen remeésye anplwaye nou yo pou dilijans yo nan trete aplikasyon
chanjman sa yo."

Komise Depatman Transpo Vil Nouyok la, Ydanis Rodriguez, te deklare, "Nouyoke
yo te aprann jwi manje deyo pandan pandemi an, e nou fyé li se yon pati pémanan
kounya nan peyizaj lari vil nou an. Depatman Transpo Vil Nouyok te fe aksyon pou
redui biwokrasi yo epi bay apwobasyon kondisyonel pou pémet plizye milye restoran ka
sevi kliyan pandan sezon prentan an komanse. Nou kontan Otorite Alkol Eta a te
kolabore avek nou pou fe restoran anplenné vin yon sikse. Nou felisite desizyon yo, ki
nan benefis restoran yo ak tout Nouyoké ki renmen manje deyo."

Direkté Domen Piblik nan Vil Nouyok, Ya-Ting Liu, te deklare, "Bravo, Nouyok!
Desizyon jodi a se yon gwo viktwa pou sen restoran anplenné dinamik Vil Nouyok, e li
pral pemet restoran, ba, ak ti biznis nou yo pote tout eksperyans restoran yo nan espas
manje deyo yo. Mwen felisite desizyon Otorite Alkol Eta paske yo rekonét enpotans
restoran anplenné nan espas piblik nou an."

Pou plis detay, biznis yo ka konsilte Lwa sou Kontwol Bwason Alkolik § 111-a ak Avi
SLA 2024-1 oswa kontakte SLA.

